
Rut
Webe kubid Moap komeken nanik
unitano manbingam

Yandbeki Naomi kenta Rut tdno manbinam
1-2 Bian ydpmdn daniwani d&matd Isrel dmawebe
yabdy yawat tdnkuno kadéni ugdn ketemta jop
itkur.

Irird dma kuba wapi Elimelek, Efrata abotken
nanik Betlehem yotpérare Juda komeken it tdpkuko
unitd webeni Naomikat nanakiyat Malon kenta
Kilion ydmagurankar) Moap komeken itpdn-naddkta
kunkuy. 3 Pdpku ittdpgdn Elimelek kumbénkar
webeni Naomi nanakiyat ukat itkun. 45 Itkany
nanak yara u webe yarda Moap komeken nanik
wépi Opa kenta Rutpdy ydpumén. Yapmdappdn
itkay obay 10 tdrepirdn Malon kenta Kilion bok
kumdnpirdn Naomi inigén, api nanakiye ndmota
itkuk.

6 Naomi ittdngdn nadépkuk; Juda komeken
Yawetd dmawebeniye tapkentdn yamikta tdn-bumbum
pewdn ahékay ydn nadanpan dbekiyat yawerdn bok
kukta tunum tipkun. 7 Tappdy dbekiyatkdt kome
it tdpkuno u peppery Juda kadet mordki ydput
penpdy kunkun. 8 Kuptingdn Naomitd dbekiyat
node yawetkuk; Ektd ndk ba dpjekyat kumbumaéno
unita watd it nimik tdpkuméno udegin Yawetd
ekta watd it tamipirdn panku mepjekyat-kat
irun. 9 Tdnpdy Yawetd tépkentdy taminirdn dma
yara aneni kary ydpmdpkan irun. Ude yawetpdn

kowat béyan imén tdppdy kondm bumta kotkur).
10 Kondm kotpdn node iwetkumén; Ude ndmo! Nek
gakkat mahemkayeken u bok api kune yék.

11 Ude yawédnd Naomitd dneni yawetgdn tapkuk;
Abeknayat, dydgutpery notjiyeken kun. Mebdiri
imata ndk ndwatta naddkaman? Naka jide tdnpan
nanak atu bdyawakar) api ydpden? 1213 Ude téga
némo. Nik webe péhap tiyat. Ama dneni téiga ndmo
api yapet unita kun. Ba dma apinogin yapmdanpéay
nanak pengén bayawero u yipmakta kadani kdroni
tdga ndmo itsdmder). Kaddni karoyi irdn wawépan
dma dtupdn ydpder) yin nadatat. Abeknayat, bute-
waki pdhap. Yawetd madde ut namitak unita bute-
waki drowani naddy tamitat.

14 Ude yawerdnd Rut kenta Opa kondm &neni
kotkumén. Kotpdy Opa dabeki bdyan iminpan
tenpen kuyirdn Rut kukta bénepi bitnékinik tdnpén
Naomikat itta nadénkuk. 15 Ude tdypdnd Naomita
Rut iwetkuk; U ka! Gwardpka noriyeken ba anu-
tuniyeken kuyak. U iwat ydk. 16 Ude yawéana
Ruttd iwetkuk; N&mo, ndk gakkdt bok kudayan.
Néaka gak gepmanper) kukta man nawereno. Gaka
deken kwayén tdno u ndk bok api kude yak. Gak
de irayap tano u bok api itde. Géakyo notkaye u
ndkno notnaye ude api itney. Ba gakpo Anutu u
imaka, ndkno Anutu ude api irek. 17 Gaka kome
deken kumbipdy &nenaydn tdno uwd ndk kome
ugén api dnener). Imaka kubéti nek bdmopnekken
maddy tdknewektawd. Kumdk-kumdk kuba-tdgin
api madan takyewek. Bureni-inik yayat. Nakd man
yayat no kudup ndmo iwarawa Yawetd kowata
wakiinik kary namén. 18 Naomitd Rut man

kehéromi ude yanirdn nadaygpdy tenpin kukta man
kuba dneni ndmo yankuk. 19 Ude tdnypan bok kumar
Betlehem yotpdrareken kupkumén. Eruk kumary
Betlehem yotpéarareken ahdnirdn kome u nanik
webetd bumta kiknutpdy yapkur; No Naomi ini
ba? 20 Ude yiwawd Naomitd yawetkuk; Wépna
Naomi yiy ndmo néwetner). Unitdyo mebdri uwa
sdkgdmdn. Updpkan kehdromi médhemitd méde
ut naminkuko unita wépna sdkgdman ydy ndmo
ndwetneno. Mara yan ndwerut. Unitdno mebari
jagdmi ydk. 21 Kome no peppen kunkuro ugina
tunum webe bumiktd kunkut. Updagkan apino
Yawetd jopijawariinik irira ndmagut yapman abatak.
Ude tapirdn mebari imata Naomi, webe sdkgdmén
yan nawetner). Kehdromi mihemi unitd yagpewdn
nak wakinik tapkut.

22 Eruk, manbinam no Naomitd &abeki Rut
Moap komeken nanik imagurdnkary Moap kome
peypey Betlehem yotpdrareken wit maddk-madak
kadéniken ahdpkumdéno unitdyo manbinam.

2

Ruttd Boast pidiken pid tdnkuk

1 Betlehem kome uken Naomi dpi kumbuko
unitdpo ndgit mordk kuba wdpi Boas unita itkuk.
Boas uwa Elimelektd adbotken nanik, dma ekéni
kubd, tunum dma. 2 * Tappdkan kepma kubéa
Rutté dbeki Naomi njode iwetkuk; Nadédn namirniri
dma kubatd pidken kunkan pia ama wit madégtan
kupird atu jop mdppani u kay ydpa yak. Ama
kubatd naddp naménd unitd pidken api tanpet

2:2: Wkp 19:9-10; Lo 24:19

yék. Ruttd ude iwerdnd Naomiti iwetkuk; Abekna,
yayan ude td ydk. 3 Ude yadwanad eruk Rut pia
kubéken kuypan pid dmatd wit maddntdy kunira
mdypani U ydpmdaygtdy yawatkuk. Pid ude tépkuko
uwa Boas, Elimelek tdpo ndgit morak kubd unité
pidken tankuk.

4 Pid tdy irirdn Boas Betlehem yotpérare penpen
pidniken dbdppdny pid dmaniye yabagpag njode
yawetkuk; Yawetd inkét iton. Ude yawdnd kowata
yode iwetkur); Yawetd kon tdn gamiton yak.

5 Tdypay Boasta pid dma tdno intdjukun d&ma rjode
iwet yabankuk; Webe gubapi u netdtd abotken
nanik? 6 Yawina iwetkuk; U kome kubiken nanik,
abeki Naomikat Moap komeken naniktd dbumén
yak. 7 Webe unitd node ndwerak; Naddy namipiri
pid amakaye yawaran tappdy wit pewa mappani
kan yapa yap nawerak. Ude nawerdnpay tdga
yawapdy pid tamiman ydput penpay tag yapmar
abako apinogin itpan-nadak tayak u yak.

8 Ude iwerdnkar Boastd panku Rut iwetkuk;
Apetna, man kuba gawera nada yak. Ama kubata
pidken wit ydpmakta kwentawd. Naka pidken njogan
webe kwayak nokit kan tdk tanput. ° Webe u
wit madapird yabapkan ugédn yawardn tdk tayi.
Nadatan? Nak pid dmanaye gak waki ndmo tén
gaminenta ydjiwat man uku yawerat. Tdppan
umeta gewdwd ume kabotken gwetpén pero u taga
api ndnpen yak.

10 Boastd ude iwerdnd Ruttd Boas dubiniken
inami kome terak ydpan apmonpapdny iwetkuk;
Néak kome kubdken nanikpan mebdri imata nadén
naminpén orarn namitan? 11 Ude iwerdnd Boasta

node iwetkuk; Apkatd kuménirin dbekka Naomita
tdpkentdk mebdri mebéri tdy iminkuno uniténo
manbinam ydnird kudup naddpkut. Gak kome
kujatka ba mepkaye nankaye yepmanper) abot
kudupi génar itta 4buno u naddn gamitat. 12 Unita
Yawe, Isrel tdno Anututd wata it gamekta du-
biniken &buno unitd imaka tdga tdpkuno unita
gwaki tdgagdmén kuba gamiton.

13 Ude yadwdna Ruttd node iwetkuk; O intdjukun
dmana, ndk pid watd webekayeta itkar) ude ndmo
itat updpkar oray naminpdy man kwini naweriri
bdnepna pidam tayak yak.

14 Tanpdkar ketem naknak kadaniken Boasta Rut
node iwetgén ténkuk; Aba kirdga kubid yidpménpin
wain ume géanar) ydputpay nar. Ude iwerdnd Rutté
wit madawani dmawebekdt bok mapitkur). Mapit
irirdn Boasta wit mujipi ijigkuko u imén nanpan
koki tdypdpdn mordki pewdn itkuy. 15-16 Ketem
narn paotpdn akumarn pépku wit mdappani aneni
butunkuk. Ude tédy irirdn Boastd pid dmani 1jode
iwetkuk; Naddy iminird ndmo ydpnaniken, wit
pada tawani bdmopiken méappani kan yapén. Ba
ugin ndmo, maddk-maddk kadéniken atu yapmaén
dékyenpdy pewd may iminird kan yipin. Ude
tapirdn ndmo ibener.

17 Tappakan Rut pia tdy ydpmay kuntdyon edap
dapuri dpmopkuk. Ude tdgpay wit kujari yapuko
u dapmdén-pewd bureni tarenira tani, 10 kilos ude
ahdpkuk. 18 Ude tanpdy yapmdan panku wit bureni
yapuko ukat ketem nankar moraki peypkuko u dbeki
Naomi iwonéarenkuk. 19 Iwonérenirdn Naomita Rut
node iwetkuk; Yéke, gdk netd pidken pié tagpan wit



Rut 2:20 vi Rut 3:3

o yapmdy dbdtan? Anututd dma nadiy gamiko u
sdkgdmadn tdy imiton. Ude ydwdnd Ruttd iwetkuk;
Néak pid uwa dma kubad wépi Boas unita pidken tat
yak.

20 * Ude iwerdnd Naomitid yapkuk; Yawetd
Boas kon tdn imiton! Yawe uwéd dma kum-
bani ba kodak irani watdni itta yankehdromtak
man yawani u nimo irepmit tdyak. Ude ydppiy
node iwetgén tapkuk; Naditan? Ama uwi nintino
ndagdt morak bureni, watd it nimikta yawani yak.
21 Yawédna Ruttd iwetkuk; Aneni man tdga kuba
Node nawetkuk ydk. Gak pida wata webenayekat
itpdy pid tdn yapmdn kupiri wit madak-madak
kadéni kan tdrewdn. 22 Ude iwerdnd Naomita
node iwetkuk; Abekna, u tiga géwerak ydk. Pia
wata webeniyekat pid tdnaydy tdno u tdgagdman.
Kubata pidken kweno uwa pia dmaniyetd waki tén
gaminer! yak.

23 Tappakan Ruttd Boas tdno pid webeniyekat
pia tdy yapmdn kunird wit madéik-madak kaddni
tarepkuk.  Tarenirdn d&bekikdt pen it ydpmaén
aronkumadn.

3

Rut dma kubd kan-ahdnkuk
1 Eruk ittdngdn Naomitd dbeki Rut njode iwetkuk;
Géaka sdkgdman irenta dma kubd kan-ahdn gami-
nani yak. 2 Node nadasi; Boas, waté pia webeniye
pia bok tdpkuno u nagit moraknin yak. U apigo
bipdda wit bureni ydpmakta kujari madapkuno u
dapman kakaraydn yak. 3 Unita gak ume arutpéy

* 2:20: Wkp 25:25

tek sdkgdmdn tinkar imaka kabani nikek gupka
terak drutpdny Boastd pié tdypaydy tdyakken kunpén
inamiken kwawak ndmo ahdny imen. Nédmo, kébop
iriri unitd epén tappdn tarewdpdy ketem ume kar
nan paordn. 4 Tépkan) dépmon péraydy tdpirdn
unita paraydy tako u ket kan kanpap nada. Tagpay
dapmon patguy tanirdn pdpku tek dmet pdraydp
tako u ydpmdp akunpdp kuroni kdda kan pat.
Pariri unitad kikyutpdn imaka gdka tanani u api
gawerek. > Naomitd ude iwerdnd Ruttd iwetkuk;
Téga, ndwetan ude api tppet yak.

6 Ude ydpkan Ruttd wit ddpméy Kkakérani
bagupken papku abekitd pid man iwetkuko u kudup
tapkuk. 7 Boas ketem ume nanpay bénep oretoret
terak itpdpd ddpmonta inpewd panku wit bureni
anok itkunken u patkuk. Parirdn Rut yen-yen
papku Boas tano tek ydpmdn akunpay kuroniken
patkuk. 8 Ude parirdn Boas bipani bamopiinik
kiknutpdy ayanutpan kankuk; Webe kuba kuroni
kéda parirdn! 9 Kanpin iwetkuk; Gk netd? yak.
Yawana iwetkuk; Nak Rut, pid webeka yak. Gak
Elimelek tdno nagdt morak, ndk wata it namikta
yawani. Unita ndk webekata kary ndmagut yak.
10 Ude iwerdnd Boasti node iwetkuk; Apetna,
Yawetd kon tdy gamiton! Kudén tiyan o imaka
tiga dbekkata tdn iminkuno uirepmitpéy tdyan. Ama
gubanji, tunum ikek ba tuumi ndmo u kuba téga
yapna1i updnkan ndmo, abekka tdno ndgat morak
nakken dbdtan. 11 Unita dpetna, umuntiawentawa.
Imaka kubédta ndwet yabdwaydy tdyan uwd api
tapkentdn gamet yak. U imata, yotpéarare 5o nanik

kudup u mebirika naddkar. Gék webe tiga. 12
Tanppdkan nakd gak watd it gamikta ydwani yan
ndwetan u man bureni upénkarn nak gagani bumik.
Néagdt mordk bureniwé dma kubd itak. 13 Unita
no pariri kome yadnewdnkar) ndkd tami papku dma
u iwet yabawa gika watda itta tdga yawana taga.
Tén tdga nadmo yawdna eruk, ndkna watdka api
it gamet. Yawe irit midhemi u wépi terak ude
yapkehdrom tdyat. Eruk pési yak.

14 Ude tappdn Boas kuroniken parirdn kome
yaner) buruburu tapirdn akwdankary Boasta
iwetkuk; Amawebetd gik njo piran yin nadinerno
unita kome ket ndmo ydnenirdn kuyi yak.
15 Kwaydy tapirén Boastd node iwetgén tépkuk;
Tekka punin nanik ydpopmdppdy no iri yak.
Iwerdn ude tanpdnd wit bureni tek terak drenpén
kupirdn 20 kilos ude tdpkuk. Tappankan Rut
tadpkentdppdn wit uwédk u pudatpdy piri terak
pepkuk. Piri terak pewéankar) yotparareken kunkuk.
16 Kumar) panku Naomi ahéy iminirdn dbeki u ode
iwet yabapkuk; Abekna, kiidet jide ahdy gamik? yék.
Ude iwerdna Rutta imaka Boasta tag iminkuko u
kudup iwetkuk. 17 Iwetpdy yépkuk; Ama uniti
abekkaken ketdn tdga ndmo kwen yan ndwetpdn wit
1o naman ydpmady abatat yak.

18 Ude iwerdana Naomita iwetkuk; Eruk abekna,
nadapit naddnit isi ydk. Imaka bureni ahéapirdn
karn kdda. Nadatan, Boas imaka tanpaydn gawerako
unita ndmo marirdn dpmonayar.

4

* 3:12: Rut 2:20

Boastd Rut webenita ydpuk

1 Eruk, Boastd kidbeyd bégup, yotpdrare tdno
yamabamken papku mapitpdy itkarn Elimelek téno
maden naniki Boastd Rut iwetkuko u &bdapirdn
kapkuk. Kanpdy iwetkuk; Notnapak, &bikary bok
itda yak. Ude iwerdna pénku Boastd itkukken
maritkuk. 2 Tdypdpd Boastd yotpdrare tdno dma
ekéni 10 udeta man pewédn kwékar) dma ekéni ekéni
abuy. Abawd yawerdn bok manitkur). 3 Manit irird
noripaki u yode iwetkuk; Naddtan? Naomi Moap
kome pernpern) dbuko uwa monery yapayén notnek-
pak Elimelek tdno kome kujat u d&ma kubéata imikta
nadétak yak. 4 Unita njode gdwetta naddtat; Kome u
suwawayiy nadanpdpd dma ekdni ekdni itkarn no
inamiken yantare. Tany ndmo ydpaydn naddyppdna
siwopi ya. U imata, kome u gakd méhemi ténayi
bumik, ndka jukun “ei” tdga ndmo yawet yak. Ude
iwerdnd dma unitd taga, api suwawet yay yagkuk.

> Ude yawéna Boasta iwetkuk; Nadatan? Kome
u Naomi keriken suwanpidna Moap nanik webe
kajat Rut u imaka, webekata yédpnani yak. Ude
tépiri notnekpak kumbuko unitdno wépi ndmo api
paorek. Namo, kome kujari u abekiye oraniye
ahénaydn takan unita binamgédn api it ydpmay
darowek yak. 6 Ude iwerdnd noripaki u node
iwetkuk; Bureni, kome kujat u ndka mahemi tnari
upénkan nakd suwawero uwa kome u nakrnaken
nanaknayeta biam némo api ireko unita téga
ndamo yapaydn. Unita gaknata binam yak.

7* Kadéni uken Isrel nanikté node ték tdnkukonik;
Ama kubétd kubd tino tunum kubd suwaweko

* 4:7: Lo 25:9

ba dma yardti tunumi kowat imdn tddeno u
tdpkehdrom takta tungum unitdgo méhemitd
kuroni &rdrani ydnopmdypdy dma tuyum ydpeko
unita imek. Ude tédnird pid u tdretak yan nadak
tapkuryonik.

8 Mebaéri unita dma noripak unitd kome kujat
u Boas gaknata suwa ydy ude iwetpdpd Kkuroni
drdrani yanopmanpdy iminkuk. 9Ude tinirdn Boasta
dma ekéni ekdni ukat dmawebe péake itkuno u node
yawetkuk; Eruk nabdpird in inamjinken Elimelek-
két nanakiyat Kilion kenta Malon unitigo tunum
Naomitd inigdn ydpmdan kunatkuko u apino naka
suwanpin méihemi tiyat yak. 10 * Ba ugin némo.
Malon tdno webe kajat Rut, Moap nanik u imaka,
webenata imagutat. Ude tdpira notninpak kum-
buko unitdno wépi yotpdrareni rjoken ndmo api
paorek. Namo, kome kujari u abekiye oraniye
ahénaydy takarn unita bigam api it yapman drowek
yak. In inamjinken kudén 1jo tyat.

11* Ude yéawerird 4ma ekéni ekéni ukit dmawebe
pake itkuno u ei-gera ydaypdy ydpkun; Tapiri
gabdppin-naddkamdy. Unita Yawetd webeka
tapkentdn iminirdn Resel kenta Lea, Isrel abot
nintino abeknin pahap yard ude dworenpan nanak
mayap kan bayary gamdn. Ude tiyirdn gaknawa
Efrata dbot tdno tunyum dma kuba tanpén Betlehem
yotpéarareken wip biam drowani nikek kar it. 12*
Tankarn Yaweta ekta nanak méyap taminirdn Juda
kenta Tama tdno nanaki Peres unitdno abot pahap
udegédn kar ahdwut.

* 4:10: L025:5-6  4:11: Stt29:31 ¢ 4:12: Stt38:27-30

Boas tino nanak ba oraniyeta man

13 Tappékan Boastd Rut webenita yapuk. Tapirdn
Yawetd naddy imipirdn nanak kok itpdn nanak
dmani kubd bayapkuk. 14 Bayapirdn kome u
nanik webetd Naomi 1pode iwetkun; Yawe
tdpo wapi inify oretna! Unitd wata it gamikta
oranka kubd gamitak yak. Nanak unitd Isrel
dmawebe bamopiken wdp binam &arowani nikek
iton. 15 Naddtan? Abekka Ruttd gaka garipi nadan
gamikinik tdnpén tapkentdk tayi tdy gamik tayak
uwa nanak 7ta tdnkentdn gaminerno u irepmitak.
Unita nanak apino bayatak unita webe pahap tapiri
tappiddm-piddm tdy gaminpdy watd sdkgdmén
api it gamek ydk. 16 Ude iwerdwd Naomita
nanaki bayar iminpdy ini bayawani bumik waténi
it imik tdnkukonik. 17 Tappdkary webe kome u
naniktd nanak u wapi Obet yan iwetkur). Ude
yanpdy yankuy; Wisiknin! Naomitd nanak kubé
yapmaptak! Tappakan Obet uwa Jesi tapo nani. Tay
Jesi uwa Devit tdno nani.

18-22 Eruk nowda Peresta dbotken nanik tédno wép
tawar); Peres uwd Hesron tdno nani. Hesron uwa
Ram tino nani. Ram uwé Aminadap tdyo nani.
Aminadap uwé Nason tino nani. Nason uwi
Salmon tdno nani. Salmon uwéa Boas tdno nani.
Boas uwé Obet tdgo nani. Obet uwa Jesi tdno nani.
Téappéakar Jesi uwd Devit tdyo nani. Ugén.



xii

Anutu Tano Man
The New Testament and portions of the Old Testament
in the Tuma-Irumu Language of Papua New Guinea
Nupela Testamen na sampela Olpela Testamen long
long tokples Tuma-Irumu long Niugini
copyright © 1997, 2011 Wycliffe Bible Translators, Inc.

Language: Tuma-Irumu
Translation by: Wycliffe Bible Translators

This translation is made available to you under the terms of the Creative
Commons Attribution-No Derivatives license 4.0.
You may share and redistribute this Bible translation or extracts from it in
any format, provided that:

You include the above copyright and source information.

You do not make any derivative works that change any of the actual

words or punctuation of the Scriptures.

Pictures included with Scriptures and other documents on this site are
licensed just for use with those Scriptures and documents. For other uses,
please contact the respective copyright owners.

2016-09-20

PDF generated using Haiola and XeLaTeX on 11 Nov 2022 from source files
dated 9 Oct 2020
914cbf46-f59a-54d1-b209-0f763534edb5


http://www.wycliffe.org
http://www.ethnologue.org/language/iou
http://creativecommons.org/licenses/by-nd/4.0/
http://creativecommons.org/licenses/by-nd/4.0/

	Rut

